
2023/03/30EKO UDALBATZAREN OHIKO OSOKO BILKURAREN AKTA 

 

 

Eguna: 2023/03/30 
Hasiera ordua: 19:00 
Amaiera ordua: 19:10 

 
 

Bertaratuak: 

Lehendakaria: 

Lierni Altuna Ugarte –alkatea- (EH BILDU) 

Zinegotziak: 

EH BILDU UDAL TALDEA: 

Santiago Balantzategi Beitia 

Iban Herrarte Arana 

Maria Cristina Etxenausia Irure 

Gorka Astondoa Altuna 

 

EAJ/PNV UDAL TALDEA: 

Juan Antonio Peña Orobengoa 

Pedro Elosegui González de Gamarra 

 

Ez bertaratuak: 

Ana Maria Martiarena Arregi 

Oihana Ameskua Perez 

 

 

Idazkaria: 

Bittor Agirreurreta Murgia 

 

Aramaion (Ibarran), Udaletxeko bilkura aretoan, goian aipatutako egun eta ordua denean, lehenengo 
deialdian goian aipatzen diren zinegotzi jaun andreak bildu dira Udal Plenoaren ohiko bilkura burutzeko 
objektuaz, Lierni Altuna Ugarte Alkate-Lehendakaria Lehendakari dela. Bilkura honetara Udalaren idazkari-
kontuhartzailea, Bittor Agirreurreta Murgia, bertaratu da.  

 

Lehendakariak, quoruma dagoela egiaztatuta, hasiera eman dio bilkurari eta aztergaien zerrendan jasotako 
gaiak jorratzeari ekin dio Udalbatzak: 

1. ONARTZEA, BADAGOKIO, AURREKO BILKURETAKO AKTAK. 

Alkate-Lehendakariak, batetik, 2023ko urtarrilaren 1eko ohiko bilkurako akta; eta, bestetik, martxoaren 2ko 
eta martxoaren 17ko ezohiko bilkuretako akten gainean inork oharrik ote duen galdetu du. 

Inork akta horiei buruz oharpenik ez duenez, lehendakariak aktak onartzeko bozketa deitu du eta aho batez 
onartu dira, 2568/1986 Errege Dekretuaren, azaroaren 28koaren, Toki Erakundeen Antolakuntza, 
Funtzionamendu eta Eraentza Juridikoaren Erregelamendua onartzen duenaren 91. artikuluan 
ezarritakoaren arabera. 

 

2. DEKRETUEN BERRI EMATEA. 

Udalbatza, besterik gabe, azken ohiko bilkuratik egin diren dekretuen jakitun gelditu da (24/23tik 102/23ra).  

 

3. ONARTZEA AUZOETAKO JAIAK DIRUZ LAGUNTZEKO 2023 EKITALDIARI DAGOKION 
DEIALDIAREN OINARRIAK.  

Alkate-Lehendakariak aurkezten du Kultura eta Kirol Batzordeak adostutako oinarriak, Auzoetako jaiak 
diruz laguntzeko deialdia egiteko 2023 urtean: 

“AUZOETAKO JAIAK. 2023KO DEIALDIA. 

OINARRIAK. 

LEHENENGOA.- Deialdiaren xedea: 

Aurrekontuaren mugaren barruan, Aramaioko udalerriaren eremuan 2023ko auzoetako jaiak edo erromeriak antolatzeko diru-
laguntzak ematea. 

Programa honen xede diren laguntzetara bideratutako diru kopurua 13.500 eurokoa da. 

BIGARRENA.- Onuradunak: 

Aramaioko auzo elkarteak (auzo alkateen bidez) eta Oletako Batzar Administratiboa. 

HIRUGARRENA.- Baldintzak:  

Ez dira inolaz ere onartuko honako ekintzarik: 

• Erlijio edo sexu arrazoiengatik baztertzen duenik, ezta ere edonolako kolektiborik baztertzen duenik. 

• Ikuskizun, jai edo bestelako ekintzetan animaliek tratu txarrak jasaten duenik.  

• Ingurugiroa kaltetzen dutenik 

• Euskararen erabilera lehenesten ez dutenik 

LAUGARRENA.- Dirulaguntzen izaera: 

Diru-laguntzak borondatezko izaera izango dute, beraz, Udalak ez du aurkezten diren eskakizun guztiei dirulaguntza emateko 
obligaziorik, nahiz eta deialdi honen oinarriak bete.  

BOSTGARRENA.- Dirulaguntzen zenbatekoa:  

Diru-laguntzak programaren kostuaren eta kostu hori ordaintzeko dauden baliabideen araberakoa izango da, eta garrantzitsua 
da kontuan izatea sustatzaileak berak berezko baliabideak sor ditzakeela Herri Administrazioen bitartez. Hala ere, dirulaguntzaren 
zenbatekoa ezingo du inolaz ere gastuaren %80koa baino gehiago izan. 

Dirulaguntzak, aurkeztutako eskaeren balorazioaren  menpe egongo dira. Balorazio hori, Kultura Batzordeak egingo du Kultura 
teknikariaren laguntzarekin. Azken honek, auzoek aurkeztutako dirulaguntzen txostena eta aurreko urteetan emandako 
dirulaguntzen erlazioa egingo du. 

Batzordeak, eskaeren eta txostenaren arabera, auzo bakoitzaren eskaeraren balorazioa egingo du 

Emandako diru-laguntzaren zenbatekoak (bakarrik udalarena zein beste entitate batzuen diru-laguntza edo laguntzekin batera) 
ezin du inolaz ere elkarte edo entitate onuradunak egingo duen jardueraren kostua gainditu. 

Behin eskaera bakoitzaren balorazioa eginda, Kultura Batzordeak proposamena Alkateari luzatuko dio.  

SEIGARRENA.- Dirulaguntzen ordainketa:  

Auzo bakoitzari dagokion zenbatekoa jakin eta gero, ordainketa banaketa honako hau izango da:  

• Egitarauaren hasieran dirulaguntzaren ehuneko 75. 

• Ehuneko 25, jardueraren txostena eta sortutako gastuen fakturak aurkezterakoan eta ontzat ematerakoan. 

Hasieran emandako ehuneko 75a osorik ez bada justifikatzen, diru hori itzuli beharko dio udaletxera eta ez du gainerako ehuneko 
25a jasoko. 

Salbuespen moduan eta arrazoi justifikatuagatik dirulaguntzaren totala ordainketa bakarrean egiteko aukera dago, beti ere 
ordainagiriak eta justifikazio txostena entregatuz eta Kultura Batzordeak horrela proposatzen badu. 

ZAZPIGARRENA.- Eskaerak: 

Diru-laguntza hauek lortzeko interesa duten Elkarteek edo norbanakoek honako hau aurkeztu beharko dute,  

• Eskaera-orri ofiziala eta inprimakia. Jai bakoitzeko imprimaki bat bete beharko da. 

• Harremanetarako pertsonaren helbide elektronikoa 

• Jaietako ekintzen programa 

• Gastuak eta diru sarrerak (Arabako Foru Aldundia, Vital Kutxa,edo bestelako entitateetik lortutakoak, kuotak,...)  

• Elkartearen kasuetan NIFaren fotokopia eta norbanakoen kasuan NANaren fotokopia. 

• Gizarte Segurantzan eta Ogasuneko Diruzaintza Orokorrarekin dituen betebeharretan  eguneratuta dagoela egiaztatzen 
duen ziurtagiria; horren ordez zinpeko aitorpen bat aurkeztu ahal izango da, betebehar fiskal eta/edo zerga-betebeharrak 
beteta dituela dioena. Komenigarri irizten bada, bi ziurtagiri horiek eskatu ahal izango dira. 

Aurkeztutako eskabideek adierazi diren baldintzak betetzen ez badituzte, interesatuei ohartaraziko zaie akatsak hamar egunetako 
epean zuzendu ditzaten, eta honela egiten ez badute, eskaera artxibatu egingo da, eta dirulaguntza ukatutzat joko da. 

ZORTZIGARRENA.- Epea:  

Aurkezteko bi epe desberdin egongo dira eta eskatzaile bakoitzak erabakiko du noiz aurkeztu: 

- Ekainak 1 

edo 

- Irailak 3 

BEDERATZIGARRENA.- Justifikazioa eta ordainketa: 

Dirulaguntza bi ordainketetan jasoko da: 

• Ehuneko 75 eskaera ontzat hartzen denean. 

• Gainerakoa, aurreikusitako ekintzak egin direla justifikatzen denean, honako hau aurkeztuz: 

- Ekintzen memoria-likidazioa (eredua udaletxean eska daiteke).  

- Likidazio ekonomikoa: zehaztu gastuak eta sarrerak (3.Erasnkina) 

- Diruz lagundutako gastuen kopuruagatik egiaztagiri (fakturak) originalak edo fotokopia konpultsatuak. Fakturak edo 
egiaztagiriak onartuak izateko, ondorengoa jaso beharko dute gutxienez: Hornitzailearen identifikazio datuak, helbidea eta 
CIF/NIFa; eroslearen identifikazio datuak (dirulaguntza eskaera aurkezten duen elkarte edo pertsonaren berdina izan behar 
da), helbidea eta CIF/NIFa; kontzeptua, data, zenbatekoa; BEZa barne edo kanpo eta faktura zenbakia. 

- Esku orrien aleak. Ale horietan Aramaioko Udalaren laguntzaren berri eman beharko da. 

Justifikazioa, jaiak bukatu eta hilabeteko epea egongo da udal bulegoetan entregatzeko. 

Ebazpena eta jakinarazpena egiteko epea sei hilabetekoa izan da, beti ere, abenduaren 30a baino lehen. 

HAMAIKAGARRENA.- Ulertzeko modua: 

Oinarri hauek nola ulertu behar diren argi ez badago, Aramaioko Udaleko Kultur Batzordeak ebatziko du zalantza. 

HAMABIGARRENA.- Organo eskuduna:  

Kultura Batzordea izango da espedientearen instrukzioa egingo duen organoa. Alkatea izango da dirulaguntzen ebazpena egingo 
duen organoa.” 

Besterik gabe, Alkate-lehendakariak aurkezten du, Kultura eta Kirol Batzordeak adostutako diktamena:  

“Lehena.- Onartzea, 2023an auzoetako jaiak diruz laguntzeko deialdiaren oinarriak.  

Bigarrena.- 2023ko auzoetako jaiak antolatzeko diru-laguntzen gastua onartzea, 13.500,00 eurokoa.  

Hirugarrena.- Dagokionean, deialdia zabaltzea.” 

Bozketa deitu eta Udalbatzak, bertaratutako zinegotzi guztien aldeko botoarekin, Kultura eta Kirol 
Batzordeak adostutako oinarriak eta proposamena, ONETSI ETA AKORDIO MAILARA JASO DU. 

 

4. ONARTZEA PROIEKTUA AURKEZTEA OBRA ETA ZERBITZUEN FORU PLANA 2024-2025 
LAGUNTZA PROGRAMAREN DEIALDIAN. 

Alkateak hitza hartu eta jakinarazten du, aurreko 2023ko otsailaren 1eko ALHAOn argitaratu zela Foru 
Gobernu Kontseiluaren 3/2023 Foru Dekretua, urtarrilaren 31koa. Horren bitartez, Foru Gobernu 
Kontseiluak onetsi egin zuen Obra eta Zerbitzuen Foru Planaren bitartez Arabako Lurralde Historikoko toki 
erakundeei 2024-2025 aldian laguntzak emateko oinarri arautzaileak eta deialdia. 

Hartara, adierazten du, udal zerbitzu teknikoek prestatu dutela “Aramaioko Ibargoia kalea eraberritzea. 1 
fasea” izendatutako proiektua. 

Besterik gabe, Alkate-lehendakariak aurkezten du, Hirigintza Batzordeak adostutako ebazpen 
proposamena:  

“Lehena.- Onarpena ematea “Aramaioko Ibargoia kalea eraberritzea. 1 fasea” izendatutako proiektuari.  

Bigarrena.- Aurkeztea “Aramaioko Ibargoia kalea eraberritzea. 1 fasea” izendatutako proiektuari 
dagozkion lanak egiteko dirulaguntza eskatzea Arabako Foru Aldundiaren 2024-2025 aldiko Obra eta 
Zerbitzuen Foru Plana laguntza programaren deialdian.” 

Bozketa deitu eta Udalbatzak, bertaratutako zinegotzi guztien aldeko botoarekin, Hirigintza Batzordeak 
adostutako oinarriak eta proposamena, ONETSI ETA AKORDIO MAILARA JASO DU. 

 

5. EGUNEKO ARRETARAKO LANDA ZENTROA KUDEATZEKO ZERBITZU KONTRATUA 
ESLEITZEKO ESPEDIENTEARI HASIERA EMATEA. 

Alkateak jakinarazten du, datorren ekainean amaituko dela egun indarrean dagoen esleipena, eguneko 
landa zentroa kudeatzeko. Horren aurrean eta, gauzak denboraz egiteko, esleipen espediente berriari 
ekitea komeni dela. Horrenbestez, ondorengo memoria justifikatzailea aurkezten da kontratuari buruz: 

“1.- SARRERA. 

Azken mendean zehar gero eta lasterrago etorri dira aldaketa sozialak; aldaketa horien artean bat adineko biztanleen ugaritzea 
izan da. Horrek, aldi berean, funtsezko aldaketa ekarri du pertsona horiek komunitate barruan jokatzen duten rolean.  

Pertsona nagusi-taldea hori ez da, ordea, kolektibo homogeneo bat, ezta nagusiki mendeko pertsonek osatzen duten talde 
bat ere; aniztasun handiko biztanleria da, askotariko beharrak dituena.  

Biztanleriaren sektore honi zuzendutako politika sozialak kontuan izan behar du aniztasun hori, eta saiatu behar du autonomia 
eta garapen pertsonalari eustetik -belaunaldien arteko kohesioa eta integrazioa sustatuz- pertsona mendekoenen zaintza eta 
laguntzaraino doazen helburuak lortzen. 

Erretiroak, denbora librearekin eta halako lorpenekin batera, zenbait galera ere badakar, esaterako, baliabide ekonomikoak 
edo errekonozimendu soziala murriztea. Biztanleriaren sektore honetako beharrak, ingurura ez ezik, independentzia 
ekonomikoa mantentzera, harreman sozialak mantentzera eta jarduera fisikoa, intelektuala eta parte hartze soziala 
mantentzera ere bideratzen dira. 

Familia, mendeetan zehar, elkarri laguntzeko sistema izan da, kideen behar emozional eta materialak estaltzera bideratu izan 
dena. Pertsona mendekoenak -bereziki pertsona nagusiak- zaintzearena, familiak ematen duen prestazioetako bat da oraindik 
ere, nahiz eta, aldaketa sozialek, esaterako, kide kopuruaren murrizketak, emakumea lan munduan sartu izanak eta landa 
guneen despopulazioak zailtasun erantsiak ekarri dituzten tradizionalki familiarenak izandako zeregin horietan. 

Aspektu horiek guztiak kontuan hartuta, pertsona nagusientzako Ongizate Sozialeko politika helburu hau lortzera bideratua 
dago: pertsona nagusiek beren beharrei erantzun ahal izatea eta beren familia eta gizarte ingurunean osoki eta libreki garatu 
ahal izatea, horretara zuzendutako zerbitzu eta prestazioak, hots, “hurbileko zerbitzuak” izenekoak, indartuz, eta, beharrezkoa 
denean, beste aukera batzuk bermatuz. 

“Hurbileko zerbitzuak” hitzen barruan, zerbitzuen aukera bereizi bat biltzen da (etxez etxeko laguntza, aisia, higiene eta 
sanitate beharrak, jangela…), eta hortxe daude, baita ere, EGUNEKO LAGUNTZAKO LANDA ZENTROAK. Zerbitzuek gauza 
bat dute komunean, hau da, zerbitzuon onuradun izan daitezkeen pertsonengandik gertu egon behar dutela, eta, ase 
beharreko premiak zein diren, intentsitate handiagoa edo txikiagoa izango dutela. 

2.- BALIABIDE URRITASUNARI BURUZKO JUSTIFIKAZIOA. 

Aramaioko Udalaren langile taldea 7 pertsonek osatzen dute. Horien artean aurkitzen dira: bi administrari, elektrikaria, 
aguazila, euskara teknikaria, ekonomilaria eta idazkari-kontuhartzailea. Aipatutakoen artean, ez dago inor gaitasun nahikoa 
duena lizitatu nahi den kontratuaren gisako zerbitzu bat aurrera eramateko, kontuan hartu beharra baitago, horrek eskatzen 
duen ezaugarri berezi eta dedikazioa. 

Aurrekoez gain, Gorbeialdeko Kuadrillatik etorrita astean zehar ordu batzuk egiten dituen gizarte laguntzailearen zerbitzua 
badagoen arren, ez dagokio zerbitzu horri, eguneko laguntza landa zentroa kudeatzea eta zentro horretan eman beharreko 
zerbitzu bereiztuak ematea. 

3.- KONTRATUAREN XEDEA. 

Kontratuaren xedea hauxe da: Aramaioko eguneko arretarako landa zentroaren zerbitzua kudeatzea, bat etorrita, 
espedienteko dokumentazio teknikoarekin, administrazio baldintza agiriekin, baldintza tekniko agiriekin eta kontratuaren 
esleipendun ateratzen den proposamenean zehaztutako baldintzekin, dokumentazio guzti horrek kontratu-balioa baitu. 

4.- LANEN DESKRIBAPENA. 

Lan hauen helburua, esan bezala, aurreko puntuetan aipatutako beharrei irtenbide bat ematea da. Horretarako, honako lanak 
egitea proposatzen da, kontuan hartuz, detektatutako beharrek ez ezik, konstituzioaren jarraibideek eta indarreko lege 
markoak ere baldintzatzen dituztela helburu orokorrak: 

a) Adinekoei laguntzeko, baterako erantzukizuna indartzea, laguntza sare naturalei lagunduz, sareok beren gain hartutako 
kargetatik libratu eta hala, bai bakarrik bizi diren adinekoei bai familia zaintzaileei lagundu. 

b) Adinekoak beren ingurune sozialean -landa eremuan- geratzea sustatzea, komunitatean bertan beharrezkoak diren 
zainketen hornikuntzaren bidez; eguneko laguntza zerbitzu malgu eta integratzaileen sorkuntza bultzatuz. 

c) Adinekoen autonomia, haien integrazioa eta parte hartze soziala mantentzeko ahalegina sustatzea, prebentzio 
programak, prestazioak eta zainketa arinak bultzatuz, gaitasun funtzionalak eta sozialak eta jarduera psikikoari 
dagozkionak mantentzeko; eta horretarako, aisia eta jarduera sozialak, gaitasun fisikoari eusteko jarduerak eta abarrak 
baliatu. 

d) Adinekoentzako bizikidetzarako espazioak martxan jartzea sustatzea, bizikidetzarako ez ezik, kolektibo horretan egon 
litezkeen premia egoerak detektatzeko ere baliagarriak izango direnak, eta hala, laguntza zerbitzu trinkoagoen eskaera 
atzeratu. 

e) Bakarrik bizi diren pertsonen isolamendua haustea eta segurtasuna ematen laguntzea. 

f) Gainbehera pertsonala edota familiakoa ekiditea eta bizi baldintzak hobetuko dituzten ohiturak sortzen laguntzea. 

g) Etxetik irtetearen eta egoitza batean sartzearen ordezko aukera bat eskaintzea.  

Kontratua egikaritzeko guztirako epea BI URTEkoa izango da, kontratua formalizatzen den egunetik kontatzen hasita. Epe 
hau urtero luzagarria izango da baina, kontratuaren iraupen osoa, guztira, ezingo da izan lau urte baino gehiagokoa (luzapenak 
barne). Luzapenak, izatekotan, espresak eta, organo kontratatzaileak onetsi ondoren, idatziz jasotakoak izan beharko dute. 

5.- AURREKONTUA. 

5.1. OINARRIZKO AURREKONTUA. 

Hauxe izango da lizitazioaren oinarrizko aurrekontua: 48.960,00.-€/urtea, gehi %4ko BEZari dagozkion 2.040,00.-€. 
Aurrekontua hobetu dezakete lizitatzaileek. 

Aipatutako gehieneko urteroko oinarrizko aurrekontua kalkulatzeko, 19,64.-€/orduko prezioa hartu da kontuan eta, horri 
gehitu zaio, %4ko BEZari dagokion 0,78.-€. 

Ez da onartuko esandako orduko prezioa gainditzen duen proposamenik. 

9/2017 Legeak, azaroaren 8koak, Sektore Publikoko Kontratuei buruzkoak 100.2 artikuluan zehaztutako ondorioetarako, 
aurrekontua honela dago banakatuta: Langile-kostuak %75; Zeharkako kostuak %19; eta Mozkin industriala %6. 

 

5.2. KONTRATUAREN BALIO ZENBATETSIA. 

Kontratuaren balio zenbatetsia da 195.000,00.-€koa (BEZ kanpo). Kopuru horretan kontuan hartuak daude kontratuaren 
exekuzioaren hasierako epeaz gain, baita balizko luzapenak ere (guztira, gehienez 4 urte). 

6.- ESLEIPEN JARDUNBIDEA. 

Aurrekoa ikusita, esleipen prozedura irekia izango da eta izapidetzea arrunta. Era horretan, konkurrentzia bermatzea nahi da 
eta, baita ere, ahalik eta proposamen gehien aurkeztea lizitaziora. Gogoratu beharra dago, 9/2017 Legeak, Sektore Publikoko 
Kontratuak arautzen dituenak, 131.2 artikuluan ematen duen agindua: 

“Artículo 131. Procedimiento de adjudicación. 

1. Los contratos que celebren las Administraciones Públicas se adjudicarán con arreglo a las normas de la presente sección. 

2. La adjudicación se realizará, ordinariamente utilizando una pluralidad de criterios de adjudicación basados en el principio 
de mejor relación calidad-precio, y utilizando el procedimiento abierto o el procedimiento restringido (…)”. 

7.- LOTEKA EZ BANATZEAREN JUSTIFIKAZIOA. 

Aipatutako 9/2017 Legeak, 99 artikuluan arautzen du espedientean justifikatu egin beharko dela kontratuan loteak edo zatiak 
ez direnean egin eta, aldi berean, artikulu horrek hainbat arrazoi jasotzen ditu kasua justifikatzeko. Honako kontratuaren 
kasuan kontuan hartu beharrekoak dira, besteen artean, zerbitzu bakarra, zehatza eta behar bezalako dedikazio maila altua 
behar duela. Eman nahi den zerbitzuaren ezaugarrien ondorioz, zati ezina bihurtzen dena. 

9/2017 Legea, 99 artikulua: 

“Artículo 99. Objeto del contrato. 
1. El objeto de los contratos del sector público deberá ser determinado. El mismo se podrá definir en atención a las necesidades 

o funcionalidades concretas que se pretenden satisfacer, sin cerrar el objeto del contrato a una solución única. En especial, se 
definirán de este modo en aquellos contratos en los que se estime que pueden incorporarse innovaciones tecnológicas, 
sociales o ambientales que mejoren la eficiencia y sostenibilidad de los bienes, obras o servicios que se contraten. 

2. No podrá fraccionarse un contrato con la finalidad de disminuir la cuantía del mismo y eludir así los requisitos de publicidad o 
los relativos al procedimiento de adjudicación que correspondan. 

3. Siempre que la naturaleza o el objeto del contrato lo permitan, deberá preverse la realización independiente de cada una de 
sus partes mediante su división en lotes, pudiéndose reservar lotes de conformidad con lo dispuesto en la disposición adicional 
cuarta. 
No obstante lo anterior, el órgano de contratación podrá no dividir en lotes el objeto del contrato cuando existan motivos válidos, 
que deberán justificarse debidamente en el expediente, salvo en los casos de contratos de concesión de obras. 
En todo caso se considerarán motivos válidos, a efectos de justificar la no división en lotes del objeto del contrato, los siguientes: 

a) El hecho de que la división en lotes del objeto del contrato conllevase el riesgo de restringir injustificadamente la 
competencia. A los efectos de aplicar este criterio, el órgano de contratación deberá solicitar informe previo a la autoridad 
de defensa de la competencia correspondiente para que se pronuncie sobre la apreciación de dicha circunstancia. 

b) El hecho de que, la realización independiente de las diversas prestaciones comprendidas en el objeto del contrato 
dificultara la correcta ejecución del mismo desde el punto de vista técnico; o bien que el riesgo para la correcta ejecución 
del contrato proceda de la naturaleza del objeto del mismo, al implicar la necesidad de coordinar la ejecución de las 
diferentes prestaciones, cuestión que podría verse imposibilitada por su división en lotes y ejecución por una pluralidad 
de contratistas diferentes. Ambos extremos deberán ser, en su caso, justificados debidamente en el expediente.” 

8.- BIDERAGARRITASUN EKONOMIKOA. 

Kontratu honek Arabako Foru Aldundiaren diru-laguntza jasoko du. Hain zuzen ere, Arabako Foru Aldundiarekin sinatutako 
hitzarmen baten baitan ulertu beharra dago zerbitzu hau ematearen bideragarritasuna. 

Bestalde, 2023 urteko ekitaldirako aurrekontuetan aurreikusitako zerbitzu bat da eta asignazio ekonomiko nahikoa jaso du 
bertan. Halaber, 2022ko aurrekontu orokorraren espedientean jasotzen den legez, kontratu honen esleipenak eta zerbitzu 
honen exekuzioak ez du zalantzan jartzen udal honen Aurrekontu Egonkortasuna eta Finantza Iraunkortasuna. 

Halaber, kontuan hartu beharra dago, azkeneko urteetan ere zerbitzu hau ematen ari dela Aramaioko Udala, Arabako Foru 
Aldundiarekin elkarlanean eta dagokion hitzarmenaren bidez berretsita dagoela.” 

Aurreko guztia ikusirik, alkateak aurkezten du Ogasun, Antolaketa eta Funtzionamendu Batzordeak 
egindako erabaki proposamena: 

Bakarra.- Hasiera ematea, eguneko landa zentroa kudeatzeko zerbitzu kontratua esleitzeko espedienteari 
eta, hartara, hasiera ematea kontratua esleitzeko prozedurari. 

Bozketa deitu eta Udalbatzak, bertaratutako zinegotzi guztien aldeko botoarekin Ogasun, Antolaketa eta 
Funtzionamendu Batzordeak proposatutako erabakia, ONETSI ETA AKORDIO MAILARA JASO DU. 

 

6. GALDERAK ETA ESKAERAK. 

Ez daude. 

Azkenik, eztabaidatzeko beste gairik ez dagoenez, alkateak bukatutzat eman du osoko bilkura hau, 
goiburuan adierazitako egunean eta orduan, eta nik Aramaioko bitarteko idazkari-kontuhartzaileak, hala 
ziurtatzen dut, alkatearen oniritziarekin. 
 


